
Анализата на состојбата на пазарот на труд во Општина Дојран од аспект на половата 
застапеност се изработува во рамки на проектот „Родова правичност и рамноправност во 
руралните средини во Југоисточен регион“ финансиран од Европската Унија и истата е 
изработена врз основа на добиените резултати од „Анализа на состојбата за родовата 
еднаквост во руралните средини во Југоисточен регион“. 

Проектот „Родова правичност и рамноправност во руралните средини во Југоисточен 
регион“ има за цел да се поттикне еднаквост и недискриминација на пазарот на трудот во 
руралните средини заради создавање на родова правичност и рамноправност во 
Југоисточниот регион;  

Врз основа на спроведената анализа и добиените резултати за состојбата за родова 
еднаквост во руралните средини во Југоисточен регион, општина Дојран е избрана како 
пилот општина каде ќе се спроведе детална и целосна анализа. Резултатите од претходната 
анализа покажуваат дека во општина Дојран има поголем број невработени жени (113) во 
однос на невработени мажи (98).  

Оваа анализа има неколку клучни елементи, а карактеристично е тоа што основа за 
нејзиното создавање е спроведено теренско испитување на невработени жени на 
територијата на општината. За теренското испитување, најпрво создаден е прашалник чија 
целна група се невработени жени, притоа надминувајќи ја статистичката дефиниција за 
„невработеност“. Појдовна точка и основна цел на прашалникот е да се добијат податоци 
од кои ќе може да се извлечат заклучоци за мислењата и ставовите на жените во врска со 
пристапот на пазарот на труд. 

Суштинскиот резултат кој треба да произлезе од оваа анализа се препораки за локалните и 
регионалните власти, како и останатите чинители во избраната општина, за преземање 
конкретни мерки за вработување на жените, зголемувањето на нивната економска 
активност и намалување на невработеноста. 

Токму, овие три сегменти се проблемот кој треба паралелно и долгорочно да се надмине. 
Најпрво се започнува со поттикнување на економската активност, потоа зголемување на 
вработеноста, која на долг рок треба да придонесе кон намалување на невработеноста кај 
жените на територијата на општина Дојран, а понатаму и на ниво на регион. 

Крајната цел на оваа анализа е да се поттикнат релевантните чинители од јавниот и 
приватниот сектор кон преземање конкретни мерки и чекори за зголемување на 
вработеноста кај жените во општина Дојран и генерално да се поттикне јавната свест на 
регионално ниво за соочување со оваа појава. 

 

 

 ВОВЕД 



Методологија 
Оваа анализа претставува логично продолжување и е изготвена врз основа на добиените 
резултати од „Анализа на состојбата за родовата еднаквост во руралните средини во 
Југоисточен регион“, каде што општина Дојран беше избрана за пилот општина во која ќе 
се спроведе детално истражување од вкупно пет анализирани општини во Југоисточен 
регион. Целта на анализата е преку теренско испитување да ги осознае мислењата и 
ставовите на невработените жени поврзани со вработување и пристап до пазар на труд, да 
ги анализира можностите за вработување на жени во различни сектори и да создаде 
препораки до релевантните чинители. 

За потребите на подготовката на анализата беа користени примарни и секундарни 
податоци. Примарните податоци беа прибрани врз основа на теренско истражување преку 
спроведување на анкетен прашалник, наменет за невработените жени од општина Дојран. 
Прашалникот беше директно доставен до целните групи во периодот ноември - декември 
2021 година. Примерокот опфаќа вкупно 42 испитаници – невработени жени од пет 
населени места во општина Дојран. Како секундарни податоци се користеа податоците од 
Државен завод за статистика и Агенцијата за вработување на Република Северна 
Македонија.  

Структурно анализата се состои од три дела. Во рамки на првиот дел од анализата опфатени 
се основни информации за општина Дојран, број на невработени лица според пол, а исто 
се разгледуваат и можностите за вработување жени, со фокус на туризмот како најразвиена 
дејност. Во вториот дел од анализата обработени се прибраните податоци од спроведеното 
истражување со анкетен прашалник. На крајот од анализата разработени се препораки врз 
основа на теренското истражување, каде што се предлагаат низа решенија за локалните 
власти од конкретната општина и Центарот за развој на Југоисточен плански регион. 

 

 

 

 

 

 

 

 

 

 



 
 
I ДЕЛ – ОПШТИНА ДОЈРАН 
1.) Општи информации и населени места 
Општина Дојран зафаќа површина од 132 км2 и е сместена во јужниот дел на Република 
Северна Македонија, покрај македонско – грчката граница. Општината се наоѓа на 
бреговите на Дојранското Езеро, преку кое од источната страна се граничи со Република 
Грција, сместена меѓу планините Беласица од север, планината Круша од исток и 
Карабалија од запад.1 

Според последниот официјален податок од 2020 година (Државен завод за статистика), 
вкупниот број на население во општина Дојран изнесува 3.245 жители,2 од кои 1.624 се 
мажи а 1.621 се жени. 

Според територијалната организација на единиците на Локалната самоуправа од 2005 
година во рамките на општина Дојран се вклучени следниве населени места: Нов Дојран, 
Стар Дојран, Фурка, Црничани, Николиќ, Куртмзали, Дурутли, Органџали, Севенделки, 
Џумабос и Чаушли.3 Сепак, дел од овие места се речиси целосно раселени и денес на 
територија на општина Дојран поголем број на жители има во: Стар Дојран, Нов Дојран, 
Николиќ, Фурка и Црничани.  

Главните стопански гранки во општина Дојран се туризам, индустрија и земјоделство.  

 

1.1. Состојба со невработеност според пол 
За потребите на претходната анализа, беа побарани статистички податоци од Агенција за 
вработување на Република Северна Македонија за бројот на невработени лица во 
претходните четири години за сите општини кои беа предмет на анализа. Врз основа на 
методологијата на анализата, општина Дојран беше избрана како пилот општина во која ќе 
се спроведе детална анализа за невработеноста според пол.  

Притоа, невработеноста која се анализира во оваа анализа, ја надминува статистичката 
дефиниција за невработеност и се однесува повеќе кон жени кои од најразлични причини 
сакаат да работат, но не се во работен однос и притоа не бараат активно работа.  

Согласно побараните податоци, ситуацијата со невработеноста според пол во Дојран за 
периодот 2018 – 2021 е прикажана во следните табели: 

 

 
1 Dojran.gov.mk 
2 Државен завод за статистика 
3 Мапирање на туристичките потенцијали за интегриран пристап во развојот на туризмот на југоисточниот плански 
регион – Општина Дојран 

Табела 01 – Општина Дојран, невработени лица за период 2018-2021, според пол 

Година Невработени лица (активни баратели на 
работа) 

Учество во невработено 
население, по пол (во %) 

Мажи Жени Вкупно Мажи Жени 
2018 31 28 59 52.5% 47.5% 
2019 36 33 69 52.2% 47.8% 
2020 98 101 199 49.2% 50.8% 
2021 64 64 128 50% 50% 

 
 
Табела 02. Општина Дојран, останати лица кои бараат работа за период 2018-2021, според пол4 

Година Останати лица кои бараат работа Учество во останати лица 
кои бараат работа (во %) 

Мажи Жени Вкупно Мажи Жени 
2018 27 28 55 49.1% 50.9% 
2019 23 28 51 45.1% 54.9% 
2020 40 63 103 38.8% 61.2% 
2021 34 49 83 41.0% 59.0% 

 
 
Табела 03 Вкупен број на невработени – Општина Дојран 

Година Вкупно Учество во вкупно невработено 
население, според пол (во %) 

Мажи Жени Вкупно Мажи Жени 
2018 58 64 114 50.88% 49.12% 
2019 59 61 120 49.17% 50.83% 
2020 138 164 302 45.70% 54.30% 

2021 (заклучно 
со 31.10.2021) 

98 113 211 46.45% 53.55% 

 

 

 

 

 
4 Агенција за вработување на РСМ 



1.3.Туризмот – најразвиен сектор во Општина Дојран 
Заради географската положба, природните ресурси, културата и традицијата, како и 
постојните капацитети, главни дејности во општината се: туристичкото стопанство, 
лозарството, градинарство и одгледување на тутун5, а помалку застапени се прехранбената 
индустрија и металургија.   

Сепак, она што е карактеристично за општина Дојран и може да се смета за предност е 
развојот на туризмот кој е најважна стопанска во оваа општина и двигател на локалната 
економија. 

Туризмот е сектор кој го поттикнува економскиот развој и има голема улога во креирањето 
на пазарот на труд и формирањето на претпријатијата во туристичкиот сектор, посебно 
претпријатијата специјализирани за одредени услуги.6 

Еден од основните природни ресурси што овозможува опстанок на најголемиот дел на 
населението и развој на општината е Дојранското Езеро.7  

Друга значајна стопанска гранка и основна приходна дејност за голем број домаќинства е 
и земјоделството. Општината има огромни компаративни предности и потенцијали во 
однос на другите општини за производство на одредени земјоделски култури и производи.  

1.3.1 Можности за вработување за жени во туризмот/на локално ниво 

Според извештајот на UNED-UK Project, туристичката индустрија е особено важен сектор за 
жените (46% од работната сила се жени). Според истиот извештај во повеќето земји 
процентот на вработеност на жените во туризмот е повисок отколку во другите стопански 
гранки (34-40% се жени), а во земјите со развиен туризам, жените учествуваат со околу 50% 
во вкупната работна сила.8 

Тргнувајќи од фактот дека туризмот е една од водечките индустрии во општина Дојран, 
оттука произлегуваат и можностите за вработување на жените од оваа средина. Постојат 
голем број на работни места како во хотелиерството така и во угостителските објекти кои 
им се достапните на жените. Овде исто така може да се споменат и можностите за 
вработување кои произлегуваат од комплементарните сектори како што е трговијата, 
транспортот и другите услужни дејности. Она што исто така е доста застапено во општината 
а е поврзано со сезонскиот карактер на туризмот се привременото вработување или 
остварување на профит на одреден дел од граѓаните кои нудат производи или услуги на 
т.н. монтажни пунктови или штандови долж крајбрежјето на Дојранското езеро, особено 
во летниот период. Сезонскиот карактер на туризмот исто така го зголемува и бројот на 
вработени во целокупната туристичка индустрија.  

 
5 https://dojran.gov.mk/ 
6 „Состојба и перспективи во туризмот, економијата и бизнис логистиката“ – Зборник на трудови, УГД 2017, стр.13 
7 ЛЕАП за општина Дојран 
8Туризмот во руралните средини 

https://dojran.gov.mk/%D1%81%D1%82%D0%BE%D0%BF%D0%B0%D0%BD%D1%81%D1%82%D0%B2%D0%BE/


 

II ДЕЛ – ТЕРЕНСКО ИСТРАЖУВАЊЕ НА СОСТОЈБАТА НА НЕВРАБОТЕНОСТА 
КАЈ ЖЕНИТЕ НА ТЕРИТОРИЈАТА НА ОПШТИНА ДОЈРАН 
 
Анкетен прашалник 
Истражувањето беше спроведено преку теренско испитување со анкетен прашалник. Во 
рамки на истражувањето беа опфатени вкупно 42 испитаници од општина Дојран.  
Прашалникот беше поделен во 5 дела и истиот содржеше 22 прашања. Во првиот дел беа 
опфатени општи информации за испитаниците, вклучувајќи ги местото на живеење, 
степенот на образование и возрасната група на која припаѓаат. Вториот дел од 
прашалникот ги опфаќа прашањата кои се однесуваат на идентификување на работното 
искуство на испитаниците, нивното учество на пазарот на труд како и нивната активност т.е. 
неактивност. Во третиот дел од прашалникот фокус е ставен на информираноста на 
испитаниците за тековните мерки за вработување во нивната општина. Четвртиот и петтиот 
дел од прашалникот се однесуваат на можностите за вработување на испитаниците – 
жените од руралните средини во нивната општина како и во околните општини.  

 
Предмет на истражувањето 
Врз основа на податоците за вработеноста т.е. невработеностa на жените и мажите од 
руралните средини на Југоисточниот регион, добиени од ДЗС (Државен завод за статистика) 
и АВРСМ (Агенцијата за вработување на Република Северна Македонија) произлезе и 
потребата за подготовка и реализирање на овој прашалник. Согласно податоците, 
констатирано е дека на територија на општина Дојран има вкупно 113 невработени жени 
во однос на 98 невработени мажи.  

Оттаму произлегува и предметот на истражувањето, а тоа е да се соберат информации и 
податоци за невработените жени, со цел да се анализираат нивните ставови и да се понудат 
конкретни мерки и препораки за надминување на проблемот со неактивноста на жените 
на пазарот на трудот и нивната невработеност.  
 
Цели на истражувањето 
1. Да се утврдат потребите т.е. проблемите со кои се соочуваат жените од општина Дојран 
со цел нивно активно вклучување на пазарот на трудот; 
2. Да се креираат предлози до засегнатите страни на локално и регионално ниво со цел да 
се намали невработеноста кај жените од општина Дојран; 
 
 
 
 
 

2 



Очекувани резултати од истражувањето 
Резултатите од оваа истражување ќе ја отсликаат моменталната состојба која се однесува 
на невработените жени од општина Дојран, нивниот работен статус како и нивната 
(не)запознаеност за можностите за вработување кои се нудат во  нивната општина. Ваквото 
истражување на крај ќе резултира со зголемен интерес од страна на засегнатите страни на 
локално и регионално ниво кои би придонеле кон подобрување на статусот на руралната 
жена. 

Примерок на истражувањето 
За потребите на истражувањето беа опфатени жени на возраст од 15 до 64 години кои 
живеат на територија на општина Дојран и не се во работен однос. Истражувањето беше 
спроведено на примерок од 42 испитаници.  
 
Големина на примерокот  
Со цел да се добие вистинска слика за невработеноста на жените во општина Дојран, оваа 
истражување вклучува 42 испитаници што претставува приближно 37% од вкупно 
невработените жени во општината според податоците добиени од Агенција за 
вработување на Република Северна Македонија. Големината на избраниот примерок 
опфаќа испитаници од различно географско живеалиште и возрасна група. Ваквата бројка 
ќе овозможи релевантни податоци со цел да се донесат правилни заклучоци.  
 

2.1. Анализа на резултатите од истражувањето 
 
I ДЕЛ 
Во првиот дел од прашалникот беа опфатени прашања кои дават првична слика за самите 
испитаници а тоа се местото на живеење, возраста како и степенот на образование.  
 
1. Во однос на местото на живеење, главно се опфатени испитаници кои живеат во следните 
населени места: Стар Дојран, Нов Дојран, Николиќ, Црничани и Фурка. Опфатените 
населени места се сметаат за релевантни, земајќи го во предвид податокот дека најголем 
дел од населението од општина Дојран живее на оваа територија.  
 
2. Второто прашање ја презентира сликата на испитаниците во однос на возрасната група 
на која припаѓаат. Од вкупно анкетираните испитаници, најголем број од нив - вкупно 13 
(31%) припаѓаат на возрасната група 40-49 години, а веднаш после нив се испитаниците кои 
припаѓаат на возрасната група 30-39 со 23.8% и возрасна група 18-29 со 24.4%. Потоа, 
следуваат испитаниците кои припаѓаат во возрасната група 50-59 со 14.3%, над 60 години 
со 7.1% и еден испитаник на возраст под 18 години. Ваквата слика дава одлична основа, 
тргнувајќи од фактот што најголем процент од испитаниците се на возраст од 18 до 49 
години, што претставува и најголемиот процент од работоспособно население и во 
државата. 



 
 
 
 
 
 
 
 
3.  Според степенот на образование, најголемиот број од испитаниците и тоа високи 66.7% 
имаат завршено средно образование. Потоа следуваат испитаниците кои имаат завршено 
основно образование и тие претставуваат 19% од испитаниците. Само 5 (11.9%) од вкупно 
42 испитаници имаат завршено високо образование. Но и покрај здобиената диплома тие 
не се вклучени на пазарот на трудот. 
 
 
 
 
 
 
 
 
 
 
 
 
 
 
 
 
 
II ДЕЛ 
Вториот дел од прашалникот опфаќа 11 прашања преку кои се идентификува работното 
искуство на испитаниците, области во кои имаат работно искуство, причини за 
невработеност и сл.  
 
1. На прашањето Дали сте пријавени во Агенција за вработување на Република Северна 
Македонија, поголемиот број од испитаниците (57.1%) одговориле дека не се пријавени во 
АВРСМ.   
 
 
 
 



 
 
 
 
 
 
 
 
2. Од добиените одговори на Прашање бр.1 од II ДЕЛ од прашалникот, 42.9% или 18 од 
вкупно 42 испитаници одговориле дека се пријавуваат во АВРСМ. 55.6% од нив одговориле 
дека се пријавуваат на секои 6 месеци, додека 44.4% или вкупно 8 испитаници се 
пријавуваат секој месец, што ги ставаме во групата на активни баратели на работа. 
 
 
 
 
 
 
 
 
 
 
 
 
3. На прашањето Дали имате претходно работно искуство најголемиот број од 
испитаниците (81%) одговориле дека имаат работно искуство, 11.9% одговориле дека 
имаат работено само работа од сезонски карактер а 7.1% немаат работно искуство. 
 
 
 
 
 
 
 
 
 
 
 
 
4. На прашањето Колку долго сте невработени, најголем број од испитаниците (30%) 
одговориле дека се без работа помалку од 1 година, но исто така да може да се забележи 
и дека голем процент (25%) од испитаниците се невработени повеќе од 10 години.  

55.6% 

44.4% 



 
 
 
 
 
 
 
 
 
5. На прашањето Колкаво работно искуство имате најголем број од испитаниците (35%) 
го избрале одговорот од 1 до 4 години, потоа, со минимална разлика следуваат 
испитаниците кои имаат работно искуство повеќе од 10 години (27.5%) и испитаниците со 
работно искуство од 5 до 9 години (22.5%).  Најмалку се оние со работно искуство помалку 
од 1 година и тоа 6 од вкупно 42 испитаници.   
 
 
 
 
 
 
 
 
 
 
 
 
6. Тргувајќи од фактот дека најразвиен сектор во општина Дојран е туризмот, во него 
работеле и најголем дел од испитаниците, дури 40%. Потоа следува секторот на трговија 
т.е. продажба (22.5%) кој исто така може да се смести во групата на комплементарни 
дејности на туризмот и кој најмногу има сезонски карактер. 22.5% од испитаниците се 
вработени во текстилната индустрија која се уште се смета за т.н. „женска професија“. Во 
секоја од останатите наведени области имаат работено 2.5% или еден испитани 
 
 
 
 
 
 
 
 
 
 

Помалку од 1 година 

Од 1 до 4 години 

Од 5 до 9 години 

Повеќе од 10 години 

Помалку од 1 година 

Од 1 до 4 години 

Од 5 до 9 години 

Повеќе од 10 години 

Туризам и угостителство 

Трговија (продажба) 

Текстилна индустрија 

Преработувачка индустрија 

Прехранбена индустрија 

Јавна администрација 

Образование 

Друго (наведете) 

22.5% 

22.5% 

40% 

5% 

2.5% 

2.5% 
2.5% 

2.5% 



7. Која е причината поради која не сте вработени? Најголем процент од испитаниците 
(42.9%) не можат да најдат работа на територијата на општина Дојран. Останатиот дел од 
испитаниците како причина за тоа зошто се невработени ги наведуваат: 1) имањето многу 
домашни и семејни обврски (16.7%); 2) немањето транспорт од/до работа (7.1%).  
14.3% од испитаниците имаат нагласено дека не бараат работа. 
 
 
 
 
 
 
 
 
 
 
 
 
 
8. Испитаниците имаа можност да напишат две работни позиции кои би сакале да ги 
работат врз основа на нивните квалификации и знаења. Нивните одговори се дадени 
подолу и од нив може да се заклучи дека најголем дел од испитаниците навеле работни 
места кои спаѓаат во секторот на туризам и угостителство. Исто така голем е бројот од 
испитаниците кои сакаат да работат во секторот на трговија. Помал број од испитаниците 
имаат наведено работни позиции како банкар, административен работник, медицина, 
образование и сл. 
Ова се одговорите на испитаниците. Оние одговори кои се повторуваат како што се туризам 
и угостителство и трговија (продажба) се напишан еднаш, но нивната бројка е 10 пати 
поголема.  
 
 
 
 
 
 
 
 
 
9. Дали сте спремни да посетувате дополнителни обуки за преквалификација со цел 
побрзо да се вработите? На оваа прашање 20 испитаници одговориле позитивно т.е. дека 
сакаат да посетуваат дополнителни обуки меѓутоа исто така голем е и бројот на оние што 
не покажуваат интерес да стекнат дополнителни квалификации за подобро вработување. 
12.2% од испитаниците немаат конкретен одговор по оваа прашање. 

Физиотерапевтски 
техничар 

Кујна Учител по историја Отправник на возови 

Рецепција Текстилна индустрија Комерција Банка 

Јавна администрација Воспитувач во градинка Медицина Фабрика за конзерви 

Туризам и угостителство Трговија (продажба) Училиште Земјоделство 

42.9
 

16.7
 

7.1% 14.3

Не можам да најдам работа 

Имам многу домашни и семејни обврски 

Немам транспорт од/до работа 

Не барам работа 

Друго 



 
 
 
 
 
 
 
 
10. Поделени се испитаниците кога станува збор за тоа Дали би мигрирале од село во град, 
со цел да се вработат. 38.1% одговориле дека би се преселиле а исто толкава е и бројката 
на оние кои не би го напуштиле своето место на живеење заради подобро вработување. 
23.8% од испитаниците, врз основа на сегашната ситуација немаат свое видување поврзано 
со горенаведеното прашање. 
 
 
 
 
 
 
 
 
 
 
 
 
11. Податоците од истражувањето, во врска со прашањето Како изгледа еден Ваш ден? 
покажуваат дека најголем процент од испитаниците 71.4% ги извршуваат секојдневните 
обврски во домот (чистење, готвење...) а 14.3% се грижат за своите деца, што може да се 
смета како причина за невработеност кај жените од оваа средина.  9.5% од испитаниците 
го користат своето време за излегување и дружење. Само 2 од испитаниците одговориле 
дека изработуваат т.е. создаваат лични изработки (ракотворби и сл.). 

III ДЕЛ 
Вкупно 4 прашања се опфатени во овој  дел кој има за цел да ја презентира 
информираноста на испитаниците во врска со тековните мерки за вработување кои се 
изработуваат и спроведуваат од страна на локалните, регионалните и националните 
власти.  
 
1. Податоците од истражувањето покажуваат дека дури 69% од испитаниците не се 
запознаени, информирани ниту пак до нив стигнала некаква информација во врска со 
можностите за вработување било тоа да се информации од општината, општинските 
организации, Агенцијата за вработување и сл. 21.4% одговориле дека се запознаени со 
таквите мерки, меѓутоа не постои податок кој покажува дали истите го подобриле својот 
работен статус преку таквите мерки. 4.8% сметаат дека таквите мерки се однесуваат 
повеќе на машката популација а иста толкава е бројката на испитаници кои воопшто не ги 
следат и не се заинтересирани за мерките кои се презентираат.  
 
 
 
 
 
 
 
 
 
 
 
 
 
 
2. На прашањето Дали сте запознаени со достапните мерки и програми за 
самовработување и поддршка на бизниси водени од жени? испитаниците дале сличен 
одговор како и претходното прашање. Најголем дел од испитаниците, или вкупно 30 од 
нив (71.4%) сметаат дека информациите за достапните мерки и програми кои се наменети 

Ги извршувам секојдневните обврски во домот (готвење, чистење..) 

Се грижам за децата 

Ги негувам моите возрасни роднини 

Се грижам за добитокот 

Создавам лични изработки(ракотворби и сл.) 

Го поминувам времето во дружење и излегување 

Друго (наведете)____________ 

69% 

21.4%
 

4.8% 
4.8% 

Да 

Не 

Повеќето од нив се однесуваат на 
машката популација 
 
Не сум заинтересирана 



за поддршка на бизниси водени од жени не стигнуваат до нив. 23.8% од жените-
испитаници од општина Дојран слушнале и се запознаени со достапните мерки и 
програми за самовработување, а само две од нив одговориле дека не се заинтересирани 
за таквите мерки и можноста за нивна примена. 
 
 
 
 
 
 
 
 
 
 
 
 
 
3. На прашањето Дали сметате дека мажите имаат поголеми можности за 
вработување за разлика од жените во заедницата во која живеете? перцепцијата на 
52.4% од испитаниците е дека мажите имаат поголеми можности и повеќе достапни места 
за вработување во општина Дојран за разлика од жените. 35.7% од испитаниците имаат 
спротивно мислење и тие сметаат дека во општината постојат поволни услови за 
вработување како за мажите така и за жените. 11.9% од нив немаат свое видување по оваа 
прашање, што укажува на тоа дека истите не се заинтересирани да се вклучат на пазарот на 
трудот.  
 
 
 
 
 
 
 
 
 
 
 
 
4. Наведете што според Вас најмногу може да придонесе за поттикнување на 
вработувањата кај жените? Според спроведеното истражување најголем дел од 
испитаниците како одговор на оваа прашање го посочија зголемувањето на приватните 
инвестиции и поголемо вклучување на локалните, регионалните и централните власти 

4.8%  Не сум 
заинтересирана 

23.8% Да 

71.4% Не 

52.4% 23.8% 4.8% 

Не знам Да Не 



со цел подобрување и зголемување на стапката на вработеност на жените во 
општината.  
 
IV ДЕЛ 
Можности за вработување во вашата општина 
Какво работно места испитаниците би избрале за себе. Дали работа од јавен карактер, 
вработување во компанија од приватен сектор или би вложиле средства за започнување 
на сопствен бизнис. Овој дел од прашалникот дава детална анализа за конкретните 
желби, аспирации и идни видување на жените-испитаници кои живеат на територијата на 
општина Дојран.  
 
1. Во кој од наведените сектори имате најголем интерес да се вработите на 
територијата на вашата општина? Поголемиот дел од испитаниците, дури 58.5% 
својот извор на егзистенција го предвидуваат преку вработување во приватниот сектор. 
12.2% од испитаниците би сакале да работат во некоја од институциите на јавниот сектор, 
а иста толкава е и бројката на испитаници кои преферираат да работат во некоја од 
соседните општини во Југоисточниот регион. Нешто повисок е процентот кога станува 
збор за жени кои сакаат да започнат сопствен бизнис и истата изнесува 17.1 
 
 
 
 
 
 
 
 
 
 
 
 
Со цел да се добие поконкретна слика за тоа какви се аспирациите на жените кои живеат 
на територијата на општина Дојран, а во контекст на горенаведеното прашање во врска со 
нивно идно вработување, подолу се дадени конкретни одговори за одделните сектори кои 
тие ги избрале како место за нивно идно вработување.  
  
1а. Јавен сектор. Најголем процент од испитаниците кои на претходно поставеното 
прашање одговориле дека би сакале да работат во некоја од институциите на јавниот 
сектор избрале сервисни и социјални услуги (нега и асистенција на возрасни и/или 
инвалидни лица и сл.) – 50%. Потоа следуваат испитаниците кои одговориле дека би сакале 
да работат во образовниот сектор (33.3%) и во секторот за одржување на јавни површини 
(16.7%). 

12.2% 

Приватен сектор 

Ниедно од наведените (би сакала да 
работам во некој од соседните општини 
во регионот 



 
 
 
 
 
 
 
 
 
 
 
 
 
 
 
1б. Приватен сектор 
Од првото одговорено прашање од IV-от дел на прашалникот се забележува дека 
поголемиот број од испитаниците т.е. 24 од вкупно 42 сакаат да работат во приватниот 
сектор. Како надоврзување на тој податок, оваа прашање ги анализира посебните сектори 
кои испитаниците ги посочиле како одговор на тоа кое работно место би го избрале во 
иднина.  Туризмот, како најразвиен сектор во општината се уште се смета како 
најатрактивен кога станува збор за понуда на работни места. 47.8% од испитаниците својата 
иднина ја гледаат како работници во оваа областа. Потоа следуваат трговијата 
(продажбата) со 21.7% и вработувања во текстилната индустрија со 26.1%. Само една од 
жените-испитаници својата иднина ја гледаат во преработувачката индустрија 
 
 
 
 
 
 
 
 
 
 
 
 
 
1в. Сопствен бизнис 
16.7% од испитаниците своето право на работа би го оствариле доколку би имале можност 
да започнат свој сопствен бизнис. Поголем дел од испитаниците – 57.1% од нив би основале 
компанија во областа на трговијата т.е. продажба. Три од жените испитаници или 42.9% би 

50% 33.3% 16.7% 

Сервисни социјални услуги (нега и асистенција на возрасни и/или инвалидни 
лица и сл.) 

Образование и детска заштита 

Хортикултура (цвеќарство, одржување зеленило, јавни површини и сл.) 
 
Администрација 

Друго (наведете) _________________________ 

4.3% 

26.1% 

47.8% 21.7% 

Туризам и угостителство 

Трговија (продажба) 

Текстилна индустрија 

Преработувачка индустрија 

Прехранбена индустрија 

Друго (наведете) ________________ 



вложиле во останати т.н. креативни идеи како што се дизајн, изработка на лични 
ракотворби и сл.  
 
 
 
 
 
 
 
 
 
 
 
V ДЕЛ – Можности за вработување во соседни општини 
Овој дел ги опфаќа одговорите на вкупно 6 испитаници или 12.2% од вкупниот број на 
анкетирани лица, кои на првото прашање од дел IV се изјасниле дека би сакале да работат 
во некоја од соседните општини во регионот.    
 
1. Кој град во близина сметате дека нуди најдобри можности за вработување жени? 
Поделени се мислењата на испитаниците кога станува збор за тоа кој град нуди најдобри 
можности за вработување на жени. Овде во предвид може да се земат повеќе фактори кои 
сметаме дека влијаеле на изборот на испитаниците како што се: диверзификација на 
работни места и компании кои се лоцирани во наведените градови, оддалеченоста на 
општината до тие градови, достапниот превоз до соседните градови (Струмица и 
Гевгелија), достапноста различни институции, останати социјални фактори. 
 
 
 
 
 
 
 
 
 
 
 
 
2. Дали сте спремни да патувате секојдневно до друг град/општина за да одите на 
работа? 
Поголемиот дел од испитаниците се спремни секојдневно да поминуваат повеќе од 70км 
со цел да обезбедат подобра егзистенција за себе, за семејствата, а што е најважно да 
најдат работно место кое е соодветно на нивното образование и вештини што ги 

Услужни дејности (педикир и маникир, 
фризерски салон, салон за масажа и сл.) 

Трговија (продажба) 

Туризам 

Друго (наведете) 

50% 

50% 

Гевгелија 

Струмица 

Валандово 

57.1% 

42.9% 



поседуваат.  Меѓутоа, дел од испитаниците не се подготвени секојдневно да патуваат, што 
истите може да се поврзат со испитаниците кои на Прашањето бр.9 од II-дел од 
прашалникот одговориле дека би мигрирале т.е. би се преселиле во друг град со цел да 
обезбедат подобро вработување. 
 
 
 
 
 
 
 
 
 
 
3. Дали сметате дека општината или државата треба да ги покрие Вашите патни 
трошоци поврзани со работното место?  
Сите испитаници едногласно дале потврден одговор на оваа прашање т.е. сметаат дека 
националните т.е. локалните институции треба да ги покријат патните трошоци поврзани 
со работното место.  
 

 

 

 

 

 

 

 

 

 

 

 

 

 

66.7
 

33.3
 

Да 

Не 

100% 
Да 

Не 

Не знам 



 

ДЕЛ III – Препораки врз основа на теренско истражување 
Спроведената анализа на национално ниво, како и деталното истражување на територија 
на општина Дојран, укажува на низа предизвици со кои се соочува македонската економија 
во поглед на пазарот на труд и невработеноста на жените.  

Земајќи во предвид дека на ниво на држава стапката на вработеност на жените во 2021 
година изнесува 38.7%, а стапката на економска активност само 45.2%, недвосмислено 
укажува на постоечки проблем, во поглед на вработувањето на жените и пристапот до 
пазарот на труд.  

Во оваа насока се и резултатите од спроведеното истражување врз 42 испитаници, 
невработени жени, на територија на општина Дојран.  
На прашањето „Дали сте пријавени во Агенција за вработување на Република Северна 
Македонија?“ дури 57.1% одговориле дека не се пријавени, додека од пријавените (42.9%), 
помалку од половина се активни баратели на работа и се пријавуваат редовно секој месец. 
Искажано како апсолутен број, тоа изнесува осум (8), што значи дека од вкупниот број 
испитаници (42), само 19% активно бараат работа.  
 
Од друга страна, на прашањето „Која е причината поради која не сте вработени?“, само 6 
жени (14.3%), одговориле дека не се вработени поради тоа што не бараат работа. 
Останатите, над 80% имаат наведено други одговори, а најмногу (42.9%) ја навеле 
причината дека не можат да најдат работа. Останатите причини се поради голем број 
домашни и семејни обврски и недостаток од транспорт до и од работното место.  
 
Преку поврзувањето на овие одговори, може да се извлечат следните заклучоци: 
 

- Невработените жени во најголема мера воопшто не се пријавуваат во АВРСМ, а 
оние кои го прават тоа, најчесто се пријавуваат на секои 6 месеци; 

- Како и на ниво на држава така и кај женската популација во општина Дојран има 
појава на ниска економска активност; 

- Околу 85% од испитаните жени сакаат да работат, но имаат одредени пречки во 
остварување на оваа цел, од кои доминантна е неможноста да најдат работа 
(42.9%) 

 
Овие резултати од истражувањето укажуваат на потребата од преземање мерки од страна 
на локалните власти и чинители, со цел да се зголеми економската активност на пазарот на 
труд на невработените жени, која понатаму треба да придонесе за зголемување на 
вработеноста. 
 
Од темелното истражување може да се извлечат и други заклучоци, меѓу кои: 

- Доминантна возрасна група кај испитаниците е од 40 до 49 години (31%), но 

доста застапени се и помладата генерација (24.4% од 18 до 29 години и 23.8% од 
30 до 39 години); 

- Најголем дел од испитаниците имаат завршено средно образование (66.7%); 
- 88.1% имаат претходно работно искуство; 
- Доминантни области во кои го имаат остварено работното искуство се туризам и 

угостителство (40%), трговија/продажба (22.5%) и текстилна индустрија (22.5%); 
 

Понатаму, во делот каде се испитува информираноста на жените во врска со мерките за 
вработување, како и за достапноста на информациите од релевантните институции, може 
да се извлечат следните заклучоци: 

- 70% од испитаниците одговориле дека до нив НЕ стигнуваат информации од АВРСМ 
за можности за вработување; 

- 71.4% пак одговориле дека НЕ се запознаени со мерките и програмите за 
самовработување и поддршка на бизниси водени од жени; 

Согласно овие резултати од спроведеното истражување каде што е воочлив проблемот со 
ниското ниво на економска активност од една страна, а од друга страна потребата за 
зголемување на вработеноста на жените, и согласно целите на оваа детална во општина 
Дојран, во продолжение се разгледуваат препораките наменети за локалните и 
регионалните власти. 

ПРЕПОРАКА 1: Да се воспостави локален систем за евиденција, анализа и регистрирање 
на невработени лица 
Овој систем не би имал функција да го замени регистарот на агенцијата за вработување, 
туку би овозможил локален и директен пристап (од лице на лице) кон остварување на целта 
– да се активираат жените на пазарот на труд, за да се зголеми нивната вработеност. Преку 
овој пристап, општината ќе добие информации за квалификациите, знаењата и вештините 
на невработените жени, што ќе ги олесни одлуките на општинската администрација и ќе 
даде компаративна предност при комуникација со потенцијални и тековни инвеститори. 

Тековниот регистар кој го води АВРСМ како централна институција, преку регионалните 
центри за вработување е доста ригиден и зависи од желбата и можноста на лицата да се 
пријават во истиот. Како што се заклучи од спроведеното истражување, голем број лица не 
се пријавуваат во АВРСМ, иако се невработени и фактички бараат работа. 

Предизвици и проблеми со регионалното евидентирање на невработеноста: 

 Центар за вработување Гевгелија е надлежен за регистрирање на невработени 
лица од општина Дојран и истиот има регионален пристап – опфаќа повеќе 
општини; 



 Пристапот на АВРСМ и на центрите за вработување е статистички – има за цел да 
регистрира, но не и да анализира; 

 Овој пристап оневозможува соочување со невработеноста на жените на локално 
ниво; 

Општина Дојран има низа предности поради кои е изводливо создавањето и 
управувањето со ваков локален систем за евиденција. 

Предности: 

 Општина Дојран е мала општина која располага со природни и географски 
потенцијали за забрзан раст и развој; 

 Во споредба со останатите мали општини од регионот, Дојран има најмал број 
невработени лица (вклучувајќи и жени) регистрирани во Агенција за вработување; 

 Додека за останатите општини и привлекувањето инвеститори претставува процес 
кој одзема време и ресурси, за општина Дојран тоа не претставува проблем 
бидејќи е општина од регионот во која има најмногу инвестиции по глава на жител; 

 Дел од приватните инвеститори времено ги одлагаат инвестициите токму поради 
неможност за изнаоѓање соодветен кадар – човечки ресурси 

Можности и придобивки: 

- Системот не би имал функција да го замени регистарот на агенцијата за 
вработување, туку би овозможил општината непосредно да добие информации за 
квалификациите, знаењата и вештините на невработените лица; 

- Општината ќе биде спремна да излезе во пресрет со детални информации за видот 
и структурата на достапните човечки ресурси на нејзината територија за сите 
тековни и заинтересирани инвеститори;  

- Со тоа ќе одлуките на општинската администрација ќе бидат основани на реални 
сознанија од пракса, што ќе и даде компаративна предност; 

- Ова активно учество на општината на пазарот на труд ќе резултира со зголемени 
приходи за општината поради поголемиот број инвестиции, ќе ги поттикне 
тековните и евентуално новите инвеститори и најважно ќе создаде нови работни 
места за невработените лица; 

- Сето ова ќе придонесе кон поттикнување на локалниот економски развој; 

ПРЕПОРАКА 2: Да се поттикне и овозможи преквалификација и доквалификација на 
невработените жени со цел усогласување со барањата на приватните инвеститори на 
пазарот на труд 
Со оглед на тоа што најголемиот дел од испитаниците имаат завршено средно образование 
(66.7%), во пракса подразбира дека истите располагаат со општи вештини, без разлика на 
видот на образованието. Мерката за поттикнување на преквалификација и 
доквалификација на невработените жени е продолжение на првата препорака и ќе црпи 
информации од резултатите од истата. 



Во случај кога општината ќе има јасна слика за вештините и квалификациите на 
невработените жени, прибрани во воспоставениот регистар, подетално ќе ги истражи 
потребите на пазарот на труд и ќе преземе конкретни мерки за преквалификација и 
доквалификација согласно барањата на истиот. 

Една од опциите за општината за бесплатно спроведување на оваа активност е преку 
Агенцијата за вработување на Република Северна Македонија. АВРСМ во рамки на своите 
надлежности, честопати организира обуки и тренинзи за барани занимања и професии, за 
кои конкретно постои недостаток на територијата на определената општина.  

Најчести занимања за кои се обучуваат невработените лица, а се применливи пред се’ за 
жени се: негувателки на деца или на стари лица, фризери, готвачи, козметичари, шминкери, 
слаткари и друго. 

Сепак, покрај услугите на АВРСМ, општина Дојран може да прилагоди и обуки за сопствени 
потреби, кои ќе одговорат на специфични барања на приватниот сектор, потенцијалните 
инвеститори, како и на потребите на невработените жени.  

Предизвици: 

- Најголемиот дел од испитаниците имаат завршено средно образование (66.7%), 
кое укажува дека истите располагаат со општи вештини, без разлика на видот на 
образованието; 

Предности: 

- Општина Дојран има повеќе развиени сектори, меѓу кои доминантен секако е 
туризмот каде што има голема побарувачка од страна на туристи од земјава и од 
странство 

Можности и придобивки: 

- Една од можностите за општината за бесплатно спроведување на оваа активност е 
преку Агенцијата за вработување на Република Северна Македонија; 

- АВРСМ во рамки на своите надлежности, честопати организира обуки и тренинзи за 
барани занимања и професии, за кои конкретно постои недостаток на територијата 
на определената општина; 

- Најчести занимања за кои се обучуваат невработените лица, а се применливи пред 
се’ за жени се: негувателки на деца или на стари лица, козметичари, фризери, 
готвачи, шминкери, слаткари и друго; 

- Сепак, покрај услугите на АВРСМ, општина Дојран може да прилагоди и обуки за 
сопствени потреби, кои ќе одговорат на специфични барања на приватниот сектор, 
потенцијалните инвеститори, како и на потребите на невработените жени; 



Општината има можност и непосредно да ги поврзе од една страна инвеститорите, а од 
друга страна невработените жени и да овозможи вработување уште во процесот на 
доквалификација.  

ПРЕПОРАКА 3: Да се поттикне самовработувањето кај жените 
Самовработувањето и отворањето сопствен бизнис од страна на жените претставува 
одличен метод за зголемување на вработеноста и поттикнување на локалниот економски 
развој. Постојат определени занимања (козметички, фризерски, услуги за педикир и 
маникир и сл.) за кои има голема побарувачка, додека има недостаток во делот на 
понудата. 

И оваа препорака ја зема основата од резултатите добиени преку воспоставениот регистар 
каде што детално ќе може да се истражи заинтересираноста за самовработување и видот 
на бизнис за кој има особен интерес за работа. 

Предизвици: 

- Самовработувањето е мерка која е применлива пред се’ за млади лица, кај кои има 
интерес за развој и учење на наведените занимања; 

Предности: 

- Општина Дојран особено во текот на летната сезона има голем број туристи од 
странство (Грција и Србија) и голем број туристи од земјата, кои би биле целна 
група; 

- Покрај тоа, близината со Грција и околните поголеми градови (Струмица и 
Гевгелија) даваат основа и за работа надвор од сезоната; 

Можности и придобивки: 

- На централно ниво, од страна на АВРСМ се спроведуваат голем број мерки со кои се 
поттикнува самовработувањето и отворањето сопствен бизнис, преку грантови или 
бескаматни кредити; 

- Зголемена вработеност на жените, зголемен животен стандард и поттик на 
локалниот економски развој; 

Општината може да понуди конкретни услуги за невработените лица кои се 
заинтересирани да отпочнат сопствен бизнис. 

Тие мерки и услуги може да бидат насочени кон олеснување на пристапот на жените до 
мерките за самовработување на централно ниво: 

• Навремено известување за јавни повици за финансиска поддршка на 
заинтересирани претприемачи; 

• Советодавни услуги при процесот на аплицирање (потребна документација, 
пополнување формулари, навремена достава и сл.); 



Покрај овие услуги, општината може и непосредно да понуди конкретни услуги за 
потенцијалните претприемачи: 

• Советодавни услуги за отворање сопствен бизнис 
• Советодавни услуги за промоција на сопствениот бизнис 
• Посредување при изнаоѓање функционални решенија (простор за работа, 

суровини, и сл.) 

ПРЕПОРАКА 4: Да се прошири опсегот на услуги од страна на општината и нејзините јавни 
претпријатија со цел креирање на можности за вработување на жените  
Надлежностите на општината и нејзините јавните претпријатија, пред се’ јавното 
претпријатие за комунални дејности е една од можностите за создавање нови работни 
места за жените.  

Општина Дојран како туристички центар има голем број посетители, кои одлуката за дали 
повторно ќе го посетат ова место ја носат врз основа на повеќе индикатори – квалитетот на 
сместувањето, цените, но и уреденоста и убавината на јавните површини, како и естетскиот 
изглед. Со оглед на тоа што во Дојран има и нови и уредени паркови, потребата од нивно 
константно одржување е се’ поголема.  

Оваа препорака се однесува на зголемување и подобрување на капацитетите за 
одржување на јавни површини, хортикултура, зеленило, засадување цвеќиња и сл. Целна 
група на овие вработувања се лицата со понизок степен на образование.  

Предизвици: 

- Од спроведеното истражување, 19% од испитаните жени имаат завршено основно 
образование; 

- Согласно податоците од АВРСМ, на територија на општина Дојран има 37 жени без 
образование или со завршено основно образование кои се активни баратели на 
работа; 

- Генерално овие лица не располагаат со технички и компјутерски вештини и 
најчесто може да извршуваат мануелни задачи, што го намалува опсегот на 
занимања кои истите може да ги извршуваат и кон кои треба да бидат насочени; 

Предности: 

- Општина Дојран располага со паркови и зелена површина, која што налага потреба 
од константно одржување и разубавување; 

- Впечатокот кој се предизвикува кај туристите со прекрасен зелен парк, насаден со 
цвеќиња и во полн сјај е одличен и доста едноставен начин за нивно привлекување 
повторно да го посетат Дојран; 

Можности и придобивки: 



- Подобрување на естетскиот изглед особено на централното подрачје во Стар 
Дојран, каде што има голема фреквенција на луѓе; 

- Зголемување на вработеноста кај жените и зголемување на животниот стандард, 
особено кај оние со понизок степен на образование; 

ПРЕПОРАКА 5: AD hoc (краткорочни) мерки 
Покрај препораките кои се однесуваат на преземање системски мерки за зголемување на 
вработеноста кај жените, подобрување на животниот стандард како и поттикнување на 
локалниот економски развој, општината има потреба и од преземање краткорочни (ad hoc) 
мерки за одредени целни групи.  

Близината со градовите Струмица и Гевгелија кои се многу поголеми и имаат поширока 
понуда на работни места, а висока вработеност, предизвикуваат потреба од ангажирање 
човечки ресурси од останати општини.  

Затоа, со цел да излезе во пресрет на лицата кои сакаат и имаат можности да работат 
надвор од општината, треба да се воведе мерка субвенционирање на трошоците за 
превоз.  

Предизвици: 

- Од спроведеното истражување, 15% од испитаните жени би сакале да работат во 
некои од соседните градови; 

- Ниската економска активност делумно е предизвикана од калкулацијата дека 
платата намалена за трошоците за превоз е недоволна; 

- Со тоа работните места во другите градови стануваат економски неисплатливи, 
иако се широко достапни; 

- Дел од компаниите сами организираат превоз, но само од оние населени места 
каде што има поголем број потенцијални вработени и вработени, што кај општина 
Дојран тоа не е случај; 

Можности и придобивки: 

- Зголемена вработеност кај жените и зголемен животен стандард; 
- Зголемена потрошувачка во општина Дојран и поттик на локалниот економски 

развој; 

 

 

 
 



ЗАКЛУЧОК 
Невработеноста кај жените и ниската економска активност како на ниво на држава, така и 
на ниво на општините од Југоисточен регион е лесно воочлива појава, анализирајќи ги 
податоците од релевантните институции. Она што важи како тренд на ниво на држава, важи 
и на ниво на поединечни општини.  

Спроведеното теренско истражување на територија на општина Дојран даде сериозни 
резултати и одговори на голем дел од поставените прашања во врска состојбата на жените 
на пазарот на труд. Индикациите за главниот проблем со кој се соочува македонската 
економија во целина, неактивноста на пазарот на труд на жените, се појавуваат и на 
територија на општина Дојран. Ниското ниво на економска активност кај жени во општина 
Дојран се согледува преку фактот што повеќе од половина од испитаните жени (поточно 
57%), не се пријавени како невработени лица во АВРСМ, а само 19% се пријавуваат редовно, 
односно секој месец. Ова укажува на фактот дека тековниот процес на регистрирање на 
невработеноста, преку центри за вработување на регионално ниво (конкретно Центар за 
вработување – Гевгелија е надлежен за општина Дојран) не ги дава оптималните резултати. 
Покрај тоа, поголемиот дел од жените (околу 70%) не се запознаени со можностите за 
вработување и мерките на АВРСМ.  

Затоа, покрај спроведеното теренско испитување и анализираните податоци, целта на оваа 
детална анализа за состојбата на пазарот на труд во општина Дојран од аспект на родовата 
застапеност е да се создадат препораки за засегнатите страни и локалните власти, со цел 
да се зголеми вработеноста кај жените. Токму, резултатите од оваа анализа се во насока на 
поставување основа за соочување со предизвикот за создавање повеќе и подобри работни 
места за жените.  

За таа цел, создадени се пет препораки кои може да и послужат на општина Дојран за 
поактивно вклучување на пазарот на труд. Четири од овие препораки се системски и се 
однесуваат на долгорочни мерки кои треба да ги преземат локалните власти и тоа: 

- Да се воспостави локален систем за евиденција, анализа и регистрирање на 
невработени лица; 

- Да се поттикне и овозможи преквалификација и доквалификација на 
невработените жени со цел усогласување со барањата на приватните инвеститори 
на пазарот на труд; 

- Да се поттикне самовработувањето кај жените; 
- Да се прошири опсегот на услуги од страна на општината и нејзините јавни 

претпријатија со цел креирање на можности за вработување на жените; 

Овие системски мерки имаат за цел најпрво да се создаде база на невработени лица, со 
нивните квалификации и вештини со кои општината ќе биде спремна пред новите и 
тековните инвеститори, потоа да се поттикне и овозможи преквалификација и 
доквалификација со цел усогласување со потребите на пазарот на труд, да се поттикне 



самовработувањето кај жените и да се прошири опсегот на услуги од страна на општината 
и нивните јавни претпријатија, за да се креираат работни места за жените.  

Покрај системските мерки, последната препорака е насочена кон поединечни, односно 
индивидуални мерки за секое лице, а се однесува конкретно на субвенционирање на 
трошоците за превоз до работното место. Ова се однесува на оние жени кои сакаат да 
работат надвор од територијата на општината, пред се’ во соседните поголеми градови.  

